
Anness — Ħidma tal-inizjattivi inklużi fil-Pjan ta’ Azzjoni dwar il-FinTech 

Dan l-anness jipprovdi idea ġenerali tal-inizjattivi inklużi fil-Pjan ta’ Azzjoni dwar il-

FinTech.  

NIPPERMETTU MUDELLI TA’ NEGOZJU INNOVTATIVI LI JILĦQU L-

ISKALA TAL-UE 

Kaxxa 1 

Rekwiżiti ta’ 

liċenzjar ċari u 

konverġenti għal 

kumpaniji tal-

FinTech 

Il-Kummissjoni tippreżenta proposta leġiżlattiva għal 
Regolament tal-UE dwar fornituri ta’ servizzi ta’ 

finanzjament kollettiv ibbażat fuq investiment u fuq 

self (ECSP) għan-negozju.  

L-ewwel 

trimestru tal-

2018 

Il-Kummissjoni tistieden lill-Awtoritajiet 

Superviżorji Ewropej sabiex jimmappjaw il-modi 

attwali ta’ awtorizzazzjoni u liċenzjar għal mudelli 

ta’ negozju innovattivi tal-FinTech. B’mod 

partikulari, għandhom jesploraw kif il-

proporzjonalita u l-flessibbiltà fil-leġiżlazzjoni dwar 

is-servizzi finanzjarji huma applikati mill-awtoritajiet 

nazzjonali. Fejn xieraq, l-ASE (Awtoritajiet ta’ 

Sorveljanza Ewropej) għandhom joħorġu linji gwida 

dwar approċċi u proċeduri jew jippreżentaw 

rakkomandazzjonijiet lill-Kummissjoni dwar il-ħtieġa 

li jadattaw il-leġiżlazzjoni tal-UE dwar is-servizzi 

finanzjarji. 

L-ewwel 

trimestru tal-

2019 

Il-Kummissjoni se tkompli l-monitoraġġ tal-iżviluppi 

ta’ kriptoassi u Offerti Inizjali tal-Muniti mal-ASE, 

il-Bank Ċentrali Ewropew, l-FSB kif ukoll dawk li 

jiffissaw l-istandards internazzjonali matul l-2018.  

Abbażi tal-valutazzjoni tar-riskji, l-opportunitajiet u 

l-adegwatezza tal-qafas regolatorju applikabbli, il-

Kummissjoni se tivvaluta jekk hix meħtieġa azzjoni 

regolatorja fil-livell tal-UE. 

Sar-raba’ 

trimestru tal-

2018 

Kaxxa 2 

Standards komuni 

u soluzzjonijiet 

interoperabbli 

għall-FinTech 

Il-Kummissjoni se tgħin tiżviluppa modi iktar 

koordinati dwar l-istandards għall-FinTech billi 

tikkoordina u taħdem ma’ korpi li jistabbilixxu l-

istandards, bħall-Kumitat Ewropew għall-

Istandardizzazzjoni u l-Organizzazzjoni 

Internazzjonali għall-Istandardizzazzjoni inkluż fil-

qasam tal-blockchain.   

Ir-raba’ 

trimestru tal-

2018 

Il-Kummissjoni tħeġġeġ u se tappoġġa sforzi 

konġunti mill-atturi fis-suq biex jiżviluppaw, sa nofs 

l-2019, interfaċċji tal-ipprogrammar tal-

applikazzjonijiet standardizzati li jkunu konformi 

mad-Direttiva dwar is-Servizzi ta’ Pagament u r-

Regolament dwar il-Protezzjoni tad-Data Ġenerali 

bħala bażi għal ekosistema bankarja miftuħa 

Ewropea li tkopri l-ħlas u kontijiet oħra.  

It-tieni 

trimestru tal-

2019 

Kaxxa 3 

 

 

Nippermettu 

mudelli ta’ negozju 

Filwaqt li tibni fuq ħidma reċenti mill-ASE sabiex 

jimmappjaw il-faċilitaturi tal-FinTech stabbiliti mill-

awtoritajiet nazzjonali ta’ sorveljanza, il-

Kummissjoni tistieden lill-ASE jwettqu analiżi 

ulterjuri u jidentifikaw l-aħjar prattiki u, fejn xieraq, 

Ir-raba’ 

trimestru tal-

2018 

innovattivi li 

jikbru fl-UE 

permezz ta’ 

faċilitaturi ta’ 

innovazzjoni  

joħorġu linji gwida dwar dawn il-faċilitaturi. 

Il-Kummissjoni tistieden lill-awtoritajiet kompetenti 

fuq il-livelli tal-Istati Membri u tal-UE biex jieħdu 

inizjattivi biex jiffaċilitaw l-innovazzjoni abbażi ta’ 

dawn l-aħjar prattiki u tistieden lill-ASE biex 

jiffaċilitaw kooperazzjoni superviżorja, inklużi l-

koordinazzjoni u d-disseminazzjoni ta’ informazzjoni 

dwar it-teknoloġiji innovattivi, l-istabbiliment u l-

operat ta’ ċentri ta’ innovazzjoni u esperimentazzjoni 

regolatorja, u konsistenza tal-prattiki superviżorji. 

L-ewwel 

trimestru tal-

2019 

Abbażi tal-ħidma tal-ASE, il-Kummissjoni se 

tippreżenta rapport bl-aħjar prattiki għall-

esperimentazzjoni regolatorja 

Sal-ewwel 

trimestru tal-

2019 

 

APPOĠĠ GĦAT-TNEDIJA TA’ INNOVAZZJONI TEKNOLOĠIKA FIS-

SETTUR FINANZJARJU 

Kaxxa 4 

Analiżi tal-

Adegwatezza tan-

Newtralità tat-

Teknoloġija 

Il-Kummissjoni se tistabbilixxi grupp ta’ esperti biex 

jivvaluta jekk hemmx ostakoli regolatorji mhux 

ġustifikati għall-innovazzjoni finanzjarja fil-qafas 

regolatorju tas-servizzi finanzjarji. 

It-tieni 

trimestru tal-

2019 

Kaxxa 5 

Tneħħija tal-ostakli 

għall-użu tas-

servizzi tal-cloud 

Il-Kummissjoni tistieden lill-ASE biex jesploraw il-

ħtieġa għal linji gwida dwar l-esternalizzazzjoni lil 

fornituri ta’ servizzi cloud sal-ewwel trimestru tal-

2019. 

L-ewwel 

trimestru tal-

2019 

Fil-kuntest tal-Komunikazzjoni dwar il-Bini ta’ 

Ekonomija ta’ Data Ewropea, il-Kummissjoni 

tistieden lill-partijiet ikkonċernati tal-cloud biex 

jiżviluppaw kodiċijiet ta’ kondotta awtoregolatorji 

transsettorjali biex jiffaċilitaw il-bdil bejn il-fornituri 

tas-servizzi tal-cloud. Il-Kummissjoni se tistieden 

ukoll rappreżentanti mis-settur finanzjarju biex 

jippermettu portabbiltà tad-dejta iktar faċli anki għal 

istituzzjonijiet finanzjarji. 

 

It-tieni 

trimestru tal-

2018 

Il-Kummissjoni se tħeġġeġ u tiffaċilita l-iżvilupp ta’ 

klawsoli kuntrattwali standard għall-

esternalizzazzjoni tal-cloud minn istituzzjonijiet 

finanzjarji, tibni fuq l-isforzi tal-partijiet interessati 

transettorjali tal-cloud diġà iffaċilitati mill-

Kummissjoni, u tiżgura l-involviment tas-settur 

finanzjarju f’dan il-proċess. Jenħtieġ li din il-ħidma 

titwettaq permezz ta’ taħlita bbilanċjata ta’ kumpaniji 

mis-settur finanzjarju u fornituri ta’ servizzi cloud, u 

jenħtieġ li tindirizza b’mod partikolari r-rekwiżiti tal-

awditjar, ir-rekwiżiti ta’ rappurtar jew id-

determinazzjoni tal-materjalità tal-attivitajiet li se 

jiġu esternalizzati.  

It-tieni 

trimestru tal-

2019 

Kaxxa 6 

Inizjattiva 

Blockchain 

Pubblika tal-UE 

Il-Kummissjoni se tikkonsulta pubblikament dwar 

aktar diġitalizzazzjoni ta’ informazzjoni regolata 

dwar il-kumpaniji elenkati fi swieq regolati tal-UE, 

inkluża l-implimentazzjoni possibbli ta’ Portal ta’ 

Trasparenza Finanzjarja Ewropew ibbażat fuq it-

teknoloġija ta’ reġistru distribwit. 

It-tieni 

trimestru tal-

2018 

Il-Kummissjoni se tkompli taħdem fuq strateġija 

komprensiva, waqt li tqis l-implikazzjonijiet legali 

rilevanti kollha, dwar teknoloġija ta’ reġistru 

distribwit u l-blockchain fejn tindirizza s-setturi 

kollha tal-ekonomija, inkluża li tippermetti 

applikazzjonijiet FinTech u RegTech fl-UE. 

 

Fi Frar 2018, il-Kummissjoni varat Osservatorju u 

Forum tal-UE dwar il-Blockchain, kif ukoll studju 

dwar il-fattibbiltà ta’ infrastruttura blockchain 

pubblika tal-UE biex jiġu żviluppati servizzi 

transfruntieri.  Se jkun ivvalutat jekk block chain 

jistax jintuża bħala infrastruttura ta’ servizzi diġitali 

skont il-Faċilità Nikkollegaw l-Ewropa. Bl-appoġġ 

tal-Osservatorju u l-Forum tal-UE u l-

Organizzazzjonijiet Ewropej tal-Istandardizzazzjoni, 

il-Kummissjoni se tkompli tevalwa l-kwistjonijiet 

legali, ta’ governanza u tal-iskalabbiltà u tappoġġa 

sforzi tal-interoperabilità u tal-istandardizzazzjoni, 

inkluż l-evalwazzjoni ulterjuri ta’ każijiet ta’ użu tal-

blockchain u l-applikazzjonijiet tiegħu fil-kuntest ta’ 

Internet tal-Ġenerazzjoni li Jmiss.   

Mill-ewwel 

trimestru tal-

2018 

Kaxxa 7 

Bini ta’ kapaċità u 

għarfien 

f’Laboratorju tal-

FinTech tal-UE 

Il-Kummissjoni se tospita Laboratorju tal-FinTech 

tal-UE fejn awtoritajiet Ewropej u nazzjonali se jiġu 

mistiedna jidħlu f’kuntatt ma’ fornituri ta’ soluzzjoni 

teknoloġika fi spazju newtrali u mhux kummerċjali 

matul sessjonijiet immirati dwar innovazzjonijiet 

speċifiċi. 

It-tieni 

trimestru tal-

2018 

 

TISĦIĦ TAS-SIGURTÀ U R-REŻILJENZA TAS-SETTUR FINANZJARJU 

Kaxxa 8 

 

Tisħiħ tar-reżiljenza 

ċibernetika tas-

Settur Finanzjarju 

tal-UE 

Il-Kummissjoni se torganizza workshop pubblika-

privata biex tesplora u tevalwa ostakli li jillimitaw 

il-kondiviżjoni ta’ informazzjoni dwar theddid 

ċibernetiku bejn parteċipanti fis-swieq finanzjarji u 

biex tidentifika soluzzjonijiet potenzjali filwaqt li 

tiżgura li standards ta’ protezzjoni ta’ data jkunu 

sodisfatti. 

It-tieni 

trimestru tal-

2018 

Il-Kummissjoni tistieden lill-ASE biex jidentifikaw 

il-prattiki superviżorji eżistenti bejn is-setturi 

finanzjarji madwar rekwiżiti ta’ sigurtà u 

governanza tal-ICT, u fejn xieraq: a) li 

jikkunsidraw joħorġu linji gwida mmirati lejn il-

konverġenza u l-infurzar superviżorju tar-rekwiżiti 

ta’ ġestjoni tar-riskju u ta’ mitigazzjoni tal-ICT fis-

settur finanzjarju tal-UE u, b) jekk meħtieġ, 

jipprovdu lill-Kummissjoni b’pariri tekniċi dwar il-

L-ewwel 

trimestru tal-

2019 

ħtieġa għal titjib leġislattiv. 

Il-Kummissjoni tistieden lill-ASE biex jivvalutaw 

il-kostijiet u l-benefiċċji tal-iżvilupp ta’ qafas 

koerenti tal-ittestjar ta’ ċiberreżiljenza għal 

parteċipanti u infrastrutturi tas-suq sinifikanti fis-

settur finanzjarju kollu tal-UE. 

Ir-raba’ 

trimestru tal-

2018 

 

 


